টি-টুয়েন্টি বিশ্বকাপ ক্রিকেট-২০১৪ উদ্বোধন অনুষ্ঠান
ভাষণ
মাননীয় প্রধানমন্ত্রী
শেখ হাসিনা
বঙ্গবন্ধু জাতীয় স্টেডিয়াম, ঢাকা, বৃহস্পতিবার, ২৯ ফাল্গুন ১৪২০, ১৩ মার্চ ২০১৪
বিসমিল্লাহির রাহমানির রাহিম
সম্মানিত সভাপতি,
আইসিসি’র সভাপতি,
কূটনীতিকবর্গ,
বাংলাদেশ ক্রিকেট বোর্ডের কর্মকর্তাবৃন্দ,
দেশী-বিদেশী খেলোয়াড়বৃন্দ,
যারা টিভি সেটের সামনে বসে অনুষ্ঠানটি দেখছেন এবং 
সুধিমন্ডলী।
আসসালামু আলাইকুম and Very Good Afternoon to everybody.

টি-২০ বিশ্বকাপের উদ্বোধনী অনুষ্ঠানের এই আনন্দমুখর আয়োজনে আপনাদের সবাইকে অভিনন্দন জানাচ্ছি। 
দেশী-বিদেশী খেলোয়াড়, অতিথি এবং দর্শকদের স্বাগত জানাচ্ছি বঙ্গবন্ধু শেখ মুজিবুর রহমানের দেশ, নদীর দেশ, গানের দেশ, দীর্ঘতম সমুদ্র সৈকত কক্সবাজার, বৃহত্তম ম্যানগ্রোভ ফরেস্ট সুন্দরবন এবং লাখো শহীদের রক্তে ভেজা লাল-সবুজের এই বাংলাদেশে।
ক্রিকেটের সর্বশেষ সংস্করণ টি-২০ ক্রিকেটকে দিয়েছে গতিময়তা, করেছে আরও রোমাঞ্চকর। 
আমি আশা করি, বিশ্বকাপের এই আসর পৃথিবীর সেরা খেলোয়াড়দের নৈপুণ্যের নিদর্শন হিসাবে দর্শকদের স্মৃতিতে রয়ে যাবে অনেকদিন।
I welcome the ICC Officials, Players, Guests and Spectators at this Majestic ceremony.

I would like to extend my thanks to the ICC for selecting Bangladesh to host this glorious event. 

সুধিমন্ডলী,
আপনারা জানেন যে, আমাদের সরকারের সময়েই ১৯৯৭ সালে বাংলাদেশ আইসিসি ট্রফি চ্যাম্পিয়ন হয়। ১৯৯৯ সালে প্রথমবারের মত বিশ্বকাপে অংশ নেয়। পরের বছরই আমরা পাই টেষ্ট খেলার মর্যাদা। 
আমাদের গত মেয়াদের সরকারের সময় ২০১১ সালে প্রথমবারের মত বাংলাদেশ বিশ্বকাপ ক্রিকেট আয়োজনের বিরল গৌরব অর্জন করে। 
এবারও সরকার গঠনের পর আমরা দেশবাসীকে উপহার দিচ্ছি টি-২০ বিশ্বকাপের এই বর্ণাঢ্য আসর। 
ধন্যবাদ জানাচ্ছি অর্থ মন্ত্রণালয়, যুব ও ক্রীড়া মন্ত্রণালয়, স্বরাষ্ট্র মন্ত্রণালয়সহ বিভিন্ন মন্ত্রণালয় ও সংস্থাকে যারা এই আয়োজনকে সফল করতে কাজ করে যাচ্ছেন। 
ধন্যবাদ জানাচ্ছি বিসিবি’কে, রাতদিন পরিশ্রম করে যারা এই আয়োজনকে সফল করার জন্য প্রাণান্তকর চেষ্টা করছেন। 
আজকের উদ্বোধনী অনুষ্ঠানে বিসিবি আপনাদের জন্য রেখেছে দেশী-বিদেশী শিল্পীদের অংশগ্রহণে ‘‘বিসিবি সেলিব্রেশন কনসার্ট’’।
আমি অংশগ্রহণকারী সকল দল ও খেলোয়াড়দের আবারও ধন্যবাদ জানাচ্ছি।  
I hope that the stay of guests in Bangladesh will be enjoyable and memorable.

With this few words, I declare the T-20 World Cup open. 
আমি টি-২০ বিশ্বকাপের শুভ উদ্বোধন ঘোষণা করছি।
খোদা হাফেজ।
জয় বাংলা, জয় বঙ্গবন্ধু।
বাংলাদেশ চিরজীবী হোক।
...


